
 

 

Reeti haz Mithu

Reeti li six su tƣz qir têl tangz nƣl tƣz tsi puv shir phangz. Nƣl tsi nhav
têx hnuz su pêk tsơƣs viv nƣl laok six ndu chaor fôngx zƣl. Iz hnuz cao,
Reeti jênhv tâu iz tul tsax zus – Mithu, iz tul nôngs laov cuz pâuz heik
lul. Shar têv Mithu puôk yênhx Reeti li iz tul fôngx zƣl yaz tsi yênhx?
Zuôr nhênhv jăngx pêv nqangr saz lul cêr fôngx zƣl nor cha nrar pâuz
cax!

Reeti li six su tƣz qir têl. Tangz Reeti tƣz tsi puv shir phangz. Nƣl tsi
nhav six su hlao, nƣl tangz nhav môngl cơƣv ntơƣr lê xƣz! 
Nhaoz tsêr cơƣv nƣl muôx laok six ntâu fôngx zƣl tangz nhaoz tsêr tƣz
tsi muôx lênhx tƣs đrus nƣl uô si hlao.

Reeti laok six nhav thâuk nƣl txir chaox tƣx uô si, ntơƣr lul haz par pêv
tru nƣl nôngs. Nax taik cil nƣl txir hax shuv lênhv yoga haz. Reeti tƣz
nhav shuv lênhv yoga haz sir jus kus uô lơƣr txir.

Reeti li nav uô lul păngx haz uô nuv sâu meir tinhr. Reeti laok six nhav
seiz meir tinhr đrus nav. 
Nƣl tƣz nhav seiz nƣl nav luz plangz! Nƣl nav luz plangz zêv hnuz zêv
lux haz khênhx đuô. Viv muôx iz tul mêr zâu  tsênhv nhaoz hâur nav luz
plangz. 
Nav heik: 
- Yuôr tsi ntêr caox tƣz zar muôx mêr zâu đrus uô si lak. Reeti nhav
thêv. Tangz huôv nor nƣl tƣz tsênhv tsi tâu muôx lênhx tƣs đrus uô si.
Nƣl li fôngx zƣl tsi muôx lênhx tƣs nhaoz buôk nor hlao.

Hâur iz hmao, suôz tsƣz kraor trôngx đraor đrênhl. Txir nzơƣv Đak tsêr
nhaoz buôk, sơƣr đrâu kraor trôngx haz chaox tuôx iz tul nôngs laov cuz
xêv njuôz tsao hâur iz luz lôngx zâu. 
Txir nzơƣv Đak heik: 
- Pêz txangr môngl lơƣv. Mêx puôk xangr zus tul nôngs laov cuz nor ax?
Nƣl heik tâu lul leir! 
Reeti li nav txir, iz tul seiz iz tul. Nƣl puôz tsi xangr tak zar zus nôngs
hâur luz lôngx. Tangz Reeti laok six sur saz. 
Nƣl heik đrus luz suôz ndâux luôs nxi:

- Ơƣx, txir nzơƣv ơƣ! Cur xangr zus nƣl! 
Haz uô lê Mithu txơƣv yênhx Reeti li iz tul fôngx zƣl yaz.

Reeti heik: 
- Nhaoz jông Mithu cax! 
Mithu seiz Reeti haz heik: 
- Nhaoz jông. Nhaoz jông. 
Reeti saz xinhr linhl haz heik: 
- Caox bê hu changl? 
Tul laov cuz heik: 
- Nhaoz jông. 
Reeti heik: 

- Tsi zaos. Caox li bê hu Mithu. Zuôr heik Mithu! 
Mithu heik: 
- Nhaoz jông.

- Tsi zaos! Tsi zaos lê! 
Reeti chu hâu haz heik: 
- Pêz traor siv uô đuô cax, cur li bê hu Reeti. Mithu, shav shiv nôngs cax.
Cur bê hu Reeti. Caox bê hu changl ax? 
Mithu heik: 
- Nhaoz jông. 
Reeti luôs đraor haz heik: 
- Tsi zaos lê, Mithu ax! Caox laok six cxaox njê! 
Nax hnuz Reeti tƣz sir jus kra Mithu têx tƣx lul yaz.

- Heik txir, heik nav, heik Reeti max, Mithu! 
Tangz iz huôv têx zangv Mithu heik tangz zaos “Nhaoz jông.”

Iz hnuz cao, nav chaox Reeti môngl hâur thiv tsângr tuôv fôngx zƣl li
hnuz xênhz zus. Reeti laok six shir phangz thâuk tâu njiz iz huôv chaor
fôngx zƣl. Nƣl chaox lul khơƣk Mithu iz kraor par xênhz zus.

TANGZ – Tul laov cuz đuô tƣs lơƣv? 
- Nav, Mithu đuô tƣs lơƣv? – Reeti kuôx kƣ, đha qangr nor môngl txus
qangr u.  
Nav heik: 
- Nav tsi pâuz, tangz tsi cxơƣx, pêz zar môngl nrar nƣl.

Zaos hlao thâuk cao, txir lul tsêr đrus Mithu nhaoz hâur luz lôngx. 
- Nhaoz jông. – Mithu heik. 
- Cur chaox caox tul fôngx zƣl môngl ntơƣv côngz vangx cha hlƣ tsao
păng ntux cangx hur lê xƣz. – Txir heik. 
Reeti tsao păng xôngz lus. Nƣl muôz khơƣk Mithu kraor par xênhz zus
tangz Mithu tsi nhav.

Thâuk Reeti li six su xangr tangl, iz pangz nôngs laov cuz xêv njuôz
zang tuôx ntơƣv tsaoz ntông lux đrâu kraor trôngx chuô. Nƣl puôz kuôx
kôl kuôl haz heik lul đrông  ntƣl.

Mithu chuôs xƣk bâu tơƣl naz hâur luz lôngx cơƣk Reeti tsao ntơƣv
kraor trôngx chuô. Nƣl kuôx kôl kuôl, đha ndê tsak đha grêl haz shangz
tik đangr. 
Reeti puv lê, nƣl nus: - Puôz zaos caox li fôngx zƣl ax, Mithu? 
Mithu tsi têz. Nƣl tangz seiz chaor nôngs nhaoz sâu ntông.

Tangl lê chaor nôngs laov cuz đrơƣv đrênhl zang môngl lơƣv thôngx
xƣk thâuk nƣl puôz zang tuôx. 
Reeti nus: 
- Puôz tsênhv heik đangz tsi ax Mithu? 
Mithu têz qiv nyuôk: 
- Nhaoz jông, nhaoz jông.

Reeti li six su tƣz tangl. Thơƣx hnuz traor tuôx tsêr cơƣv, Reeti njiz nƣl
li iz huôv chaor fôngx zƣl haz theix cô zaoz. Hâur six shiv tangr su, nƣl
đrus chaor fôngx zƣl uô si laok six laov jêv. Laok six ntâu nôngs tsênhv
kuôx sir sâu chês ntông hâur yăngr puôv tsêr cơƣv.

Thâuk Reeti môngl cơƣv traor lul tsêr, nƣl puv Mithu tsênhv nhaoz tuôz
zƣr hâur lôngx. 
Nƣl heik zâu: 
- Nhaoz jông, Mithu. 
Tul laov cuz seiz nƣl tangz tsi heik tsi.

Reeti tsao luz hnăngz ntơƣr grêl. Nƣl krêz kraor trôngx chuô, krêz lôngx
haz heik: 
- Zang môngl lak, Mithu! Zuôr môngl nrar caox li fôngx zƣl lak! 
Laov cuz Mithu seiz Reeti. Reeti traor heik: 
- Zang môngl lak, Mithu! Zang môngl lak!

Mithu tơƣv đrâu luz lôngx. Nƣl seiz Reeti jal taov kangz. Nƣl heik iz suôz
“nhaoz jông”, tangl nƣl shangz tik zang lơƣr pangz nôngs laov cu.

LÊNHX TƢS XANGR ZUÔR IZ TUL TSAX ZUS
Lênhx tƣs tƣz xƣk lê, xangr muôx iz tul fôngx zƣl hmaor nhav haz saz
buôz mak zuôr iz tul tsax zus. Zaos caox tuôz tul nhaoz haz qiv saz, haz
bâu tơƣl, iz tul tsax zus zix tênhv  zar uô iz zangv đangz tsi… uô zangv
tƣs cuôk caox shir phangz. Tsax zus zar uô si đrus caox, uô tru caox
laov jêv đuô, kra tru caox ntâu zangv coangz tsôngv haz chaox lul tru
caox cêr laov jêv tsi txơƣx tangl hâur caox luz nênhx. Muôx lênhx tƣs
tsi xangr muôx zangv cao ax? 
FÔNGX ZƢL TSUV MUÔX TSAX ZUS TSI MUÔX? 
Zix tênhv lơƣr, zus tsax zus laok six laov jêv, tangz tsi cxaoz mangx
môngl muôl iz tul cax! Zar shav shiv xangr cuôk cxuô: 
- Caox li nav txir puôk khơƣk caox zus? 
- Caox puôk tsênhz tas xangr muôx iz tul tsax zus?
Zuôr ndu tak, iz tul tsax zus zaos iz txux cêr chax. Nƣl tsi zaos iz zangv
nux uô si cơƣk caox xangr leiv tang thâuk caox tsi nhav. 
- Tsax zus zuôr krâur naox, đêx hur, đha têl tơƣ haz cêr maoz saz. Nƣl
puôz tƣz zar zuôr tâu cxaoz lênhv, môngl seiz maoz haz nzuôr chêr.

Zangv cao tƣz tak nax hnuz caox zar muôx thaz nuv uô. Caox puôk
muôx six chênhz tru zangv nuv cao ax? 
- Caox puôk leiv tsês tâu zaos thâuk tsax zus tsuv txangz đrus cu tơƣ lu
angr li lak sik đuô đruôs gơƣv khâu caox nhav đuô?

CUR PUÔK TSÊNHZ TAS TAOL NJÔNGR ZUS IZ TUL TSAX ZUS? 
Caox tul fôngx zƣl jông muôx iz tul tsax zus haz caox tƣz xangr muôx iz
tul! Viv lê, caox tsênhv xangr, shar têv zar zus iz tul đêr, iz tul yƣk lak
sik iz tul nangl. Zuôr cha tsês ntơƣv nor thâuk ntêx cuiz tênhv zus haz
zuôr tsuv chiv chir  
nus zul têx grei lul nus nor uô ntêx cax! 
Cur muôx six chênhz cha tsaoz phƣz tsax zus tsi muôx? 
Muôx iz tul tsax zus zaos iz jênhv vƣv lux chênhr. Zaos cxaoz lênhv, puz
naox lak sik tangz yangx đuô zaos maoz  saz, caox tƣz zuôr tsuv tsês
zul li six chênhz tru tsax zus – ntâu six chênhz leir!
Zul li tsêr puôk muôx qơƣ tru tsax zus? 
Têx tul tsax zus zâu xƣk yƣk, njêl haz nôngs nƣl puôz tƣz huv nhaos
tâu têx luz tsêr lux lak zâu. Tangz đêr mak zuôr tsuv zuôr qơƣ đangr
đuô cha đha ndis laos uô si haz đha tơƣ têl.

Cur xangr zus zangv tsax tƣs nir? 
Zaos caox xangr muôx iz zangv tsax zus tƣs, zuôr tsuv nus ziz xênhz
tsax zus lak sik têx tul nênhs tsênhv zus zangv tsax cao. Nrar pâuz seiz
tul tsax zus cao naox đangz tsi haz nƣl puôz huôx tôngv xƣk lê changl.
Txaox kangz, zar shav shiv seiz tul tsax cao caz huv caox tsi huv. 
Cur puôk muôx pênhr xƣv cha zus iz tul tsax tsi muôx? 
Iz huôv chaor tsax zus tƣz tsuv zuôr krâur naox haz qơƣ nhaoz. Txaox
kangz, nƣl tsuv zuôr ziz xênhz seiz maoz, ntâuk tsênhz phangx maoz
haz khu thâuk tsuv maoz. 
Tul tsax zus cao zar tâu taol njôngr lul tsêr puôk max? 
Caox nhav tsax zus tangz têx tul nênhs hâur caox chuôz thênhx puôk
nhav xƣk caox ax? Caox zuôr tsuv par pêv nor tru cxuô lênhx hâur
chuôz thênhx thâuk ntêx caox jênhv zus iz tul tsax zus.

Reeti and Mithu
(English)
Reeti's holidays have begun, but she isn't happy. She doesn't like
holidays because she misses being with her friends. One day she gets a
pet - Mithu, the talking parrot. Does Mithu become her new best friend?
Read this heartwarming story of friendship to find out!
This is a Level 3 book for children who are ready to read on their own.

